
Keshilli i Bashkisë Korçë
Njoftim për konsultim publik
Titulli i Projekt-aktit: “Draft-Plani i Integritetit i Bashkisë Korçë 2026-2028”
​Propozuesi: Projekt-akti është propozuar nga Kryetari i Bashkisë Korçë.
​Sqarime për projekt-aktin: Bashkia Korçë ka hartuar Draft-Planin e Integritetit 2026-2028, si një dokument strategjik dhe operacional për forcimin e integritetit institucional, promovimin e etikës publike, përgjegjshmërisë, transparencës dhe pjesëmarrjes së qytetarëve në vendimmarrje. Plani synon evidentimin dhe vlerësimin e risqeve të integritetit, si dhe përcaktimin e masave konkrete për parandalimin dhe reduktimin e tyre në një periudhë afatmesme. Hartimi i planit është realizuar nga Grupi i Punës i ngritur me urdhër të Kryetarit të Bashkisë, në bashkëpunim me Agjencinë për Mbështetjen e Vetëqeverisjes Vendore (AMVV), bazuar në analizën e kuadrit rregullator, fokus-grupe me administratën dhe anketimin elektronik të punonjësve të bashkisë.
Banorët do të kenë mundësi të konsultojnë Draft-Planin e Integritetit në lidhje me çështjet për diskutim në faqen zyrtare të Bashkisë Korçë.
https://bashkiakorce.gov.al/2026/06/19/njoftim-1413/
​Kalendari i konsultimit: Konsultimi publik për projekt-aktin organizohet në zbatim të Kalendarit të Konsultimit Publik të Këshillit të Bashkisë dhe do të zhvillohet në formën e një takimi fizik me palët e interesuara ditën e hënë, datë 13 korrik, ora 18:00, në Sallën e Mbledhjeve të Këshillit të Bashkisë Korçë.
Pjesëmarrës:
Nga ana e Bashkisë: Anëtarët e Këshillit Bashkiak, përfaqësues nga ekzekutivi, anëtarët e komisioneve të Këshillit, Koordinatori i Integritetit, Koordinatori për Njoftimin dhe Konsultimin Publik, Koordinatori për të Drejtën e Informimit, Sekretariati i Këshillit Bashkiak dhe strukturat përgjegjëse të administratës së Bashkisë Korçë.
​Nga komuniteti: Banorët e Bashkisë Korçë, përfaqësues nga njësitë administrative, organizata të shoqërisë civile, institucione vendore, përfaqësues të biznesit, grupe interesi dhe çdo qytetar i interesuar.
​Format e konsultimit: Konsultimi do të zhvillohet në formën e një takimi fizik publik me prezantim të Draft-Planit të Integritetit dhe diskutim të hapur, ku parashikohen komente, pyetje dhe përgjigje nga pjesëmarrësit. Për personat që nuk mund të jenë të pranishëm fizikisht, do të mundësohet dërgimi i komenteve dhe rekomandimeve me e-mail deri në afatin e përcaktuar.
	
Qëllimi i këshillimit publik
	1. Mbledhja e mendimeve, komenteve dhe rekomandimeve të publikut për përmirësimin e Draft-Planit të Integritetit të Bashkisë Korçë 2026-2028.
2. Forcimi i transparencës, llogaridhënies dhe pjesëmarrjes qytetare në procesin e miratimit të një dokumenti që synon parandalimin e risqeve të integritetit dhe korrupsionit në nivel vendor.

	Përshkrimi i cështjes që trajton projekt-akti

	Draft-Plani i Integritetit i Bashkisë Korçë 2026-2028 përfaqëson një dokument strategjik të bashkisë për krijimin dhe konsolidimin e një administrate vendore transparente, inovative, të përgjegjshme dhe që i kundërvihet korrupsionit. Plani është rezultat i një procesi vlerësimi të risqeve të integritetit dhe përfshin masa për forcimin e kuadrit të brendshëm rregullator, zhvillimin e burimeve njerëzore, transparencën dhe llogaridhënien publike, si dhe menaxhimin e integritetit në fusha të veçanta të bashkisë, përfshirë menaxhimin financiar, shërbimet publike, zhvillimin e territorit dhe administrimin e pronave publike.

	
Pyetjet që ngre Këshilli ndaj publikut


	Këshilli i Bashkisë është i interesuar të marrë opinionin e komunitetit në lidhje me çështjet si vijon:
· A janë identifikuar drejt risqet kryesore të integritetit në Bashkinë Korçë?
· A janë të përshtatshme objektivat dhe masat e propozuara në plan?
· Cilat masa duhet të prioritizohen për zbatim gjatë periudhës 2026-2028?
· A janë të mjaftueshme mekanizmat e transparencës, llogaridhënies dhe konsultimit publik?
· Keni propozime konkrete për përmirësimin e Draft-Planit të Integritetit?
· Tjetër

Detaje të çdo takimi publik apo dëgjese publike që do të organizohet në lidhje me projekt-aktin për këshillim;

	Takimi publik për konsultimin e projekt-aktit do të zhvillohet ditën e hënë, datë 13 korrik, ora 18:00, në Sallën e Mbledhjeve të Këshillit të Bashkisë Korçë. Në këtë takim do të prezantohen qëllimi, objektivat dhe masat kryesore të Draft-Planit të Integritetit, pas së cilës do të zhvillohet diskutim i hapur me pjesëmarrësit, me qëllim mbledhjen e komenteve dhe rekomandimeve për përmirësimin e tij. Pjesëmarrja është e hapur për anëtarët e Këshillit, përfaqësues të administratës bashkiake, institucioneve vendore, OJF-ve, bizneseve, grupeve të interesit dhe të gjithë të interesuarit nga komuniteti.

	
Kontaktet dhe afatet e dërgimit të komenteve, rekomandimeve, vërejtjeve;

	Sugjerimet janë të mirëpritura deri më datë 13 korrik, në adresën e email:
eva.naci@bashkiakorce.gov.al 

	
Ndryshimet kryesore dhe/ose alternativat e mundshme

	Opsionet e mundshme janë për t’u shqyrtuar në diskutime:
· Ndryshime/rishikime të objektivave, masave dhe aktiviteteve të parashikuara në Draft-Planin e Integritetit;
· Propozime për përmirësimin e mekanizmave të transparencës, llogaridhënies dhe pjesëmarrjes qytetare;
· Propozime për prioritizimin e masave sipas risqeve të identifikuara.

	Projekt-vendimi, relacioni shoqërues, studime apo materiale me informacion në lidhje me cështjen që konsultohet
	Banorët do të kenë mundësi të konsultojnë Draft-Planin e Integritetit të Bashkisë Korçë 2026-2028 në lidhje me çështjet për diskutim në faqen zyrtare të Bashkisë Korçë:
[bookmark: _GoBack]https://bashkiakorce.gov.al/2026/06/19/njoftim-1413/

	
Shpjegim të procesit që do ndjekë dhe veprimet qe do të ndërmarrë Këshilli për të shqyrtuar rekomandimet nga publiku deri në marrjen e vendimit
	Pas mbledhjes së rekomandimeve, Këshilli i Bashkisë do të ndjekë hapat si vijon:
1. Realizimin nga ana e Sekretariatit të Këshillit të një Përmbledhjeje të Rekomandimeve dhe rezultateve të plota të takimit që përfshin të gjitha mendimet dhe propozimet që do të vijnë nga komuniteti dhe bërja publike e kësaj Përmbledhjeje;
2. Dërgimin e kësaj Përmbledhjeje Rekomandimesh Kryetarit të Bashkisë, Komisionit të Këshillit dhe çdo këshilltari të bashkisë;
3. Shqyrtimin nga ana e komisionit të këshillit (mbledhja e komisionit është e hapur për publikun sipas datave të parashikuara në kalendar) të çdo rekomandimi dhe të opinionit të Kryetarit të Bashkisë;
4. Marrjen e vendimit për rekomandimet që do të përfshihen në draftin përfundimtar që do të kalojë për miratim;
5. Diskutimin dhe miratimin e aktit në seancën e hapur të Mbledhjes së Këshillit;
6. Informimin e komunitetit për marrjen në konsideratë të rekomandimeve ose për mosmarrjen në konsideratë dhe arsyet përkatëse;
7. Publikimin e aktit në faqen e Këshillit të Bashkisë dhe në tabelat e informimit;
8. Njoftimin e administratës për aktin e miratuar;
1. 9. Monitorimin e zbatimit të tij.

	
Data e publikimit

	19.06.2026

